
En Daach em August

Am Omend ware die Bouere gare

Froh, wenn se dehdm von da Awet ware
Daachsiwa hon se gemengt on gerackert
On met de Kie offem Steck romgezackat

Morjens gings los met dem Pléze vom Vieh
Em Suma war dat emmer schon arisch frie
Die Kie hon valangt en ordelich Fresse

Dat Hau on die Rommele als ehr Delikadesse

Wenn die Oma mem Ama en de Seistall kam
Hon die Sei sich bal iwa enanna vaschlaan
Dann kaamde die Hinkel zeletzt an die Rei
Se sen fisedeert wor on ware dann frei

Frei en da Betz hennam Hous on em Gras
Konnte se picke on scharre met Spass

Die Kie ware gemolik on die Stéll ware gemest
Ebst ebbes en da Kisch off de Disch komm es

Dat Kor muss geméaht ware, et es hechste Zeit
Et leit en de Stecka on micht gar ka Freid

Die Destele on Wicke waase dedoarch

Dat micht die Ahre on dat Stroh ganz moarsch

Hout gets mo k& Ré&n, also nix wie eraus

Nor de Oba on die Oma bleiwe em Hous

Die Mannsleit hon aangespannt on die Saanse gewatzt
Hout ward die Frucht of die Kaste gesatzt

Die Kenn hon wei Ferie on misse met schaffe

De Spielplatz esset Korstick on do spiele se Reffe
De Oba setzt em Stall bei da Kuh, die bal platzt
Die Oma hot em Kessel die Wasch offgesatzt

Um z&hn ward ebbes géss, die Schmeer ous da Hand
Dat Brot es scheen frisch on hot en hatt Kant

De Muckefuck werd ous em Becha getronk

Dat Friestick hot am Hooke onnam Plattwan gehonk

Wei leidt die Meddachsglock, et es genau Ellef
Deham well ma sen so om Meddach em Zwollef
Abgespannt werd, die Kie sen schonn mied

Em Stall hot die Ella ehr Kéllebsche kried

Merrem Streck hot de Oba am Béaénche gezooh
Dann flutscht et ganz schnell, on schon war et do
On ball konnt et stehn on reckt seine Hals

No da Memm von da Modda, sei Brot on sei Salz

Aach die Leit harre wei Hunga, de Disch war gedeckt
On do hon aach die ehr Hals vorgereckt

Zeerscht no da Sopp on dann de Gedampte

Bes sich alles em Bouch scheen vamengte

Die Fraleit dun spiele on mache ehr Kich

Die Mannsleit rauche Peifche on rakele sich
Ma misse wiere rous, on ma gucke nohm lere
Ma hot sich se dommele, et zaait en Gewiere

Géan Omend kam noch de Dierarzt ous Beiere
For dat Kaleb se impfe on die Ferkel se schneiere
Dann war de Daach romm on die Leit ware mied
Noom esse hon se koum noch die Aue off kriet

Dann hot ma med de Nobaa noch romdeskereert
Vazielt on geloustert wat am Daach war passeert
De Pitt es gestorb, hout Meddach em Drei

De Parre war bei em, sei Laad es vabei

Wer geht met of die Leich am Samsdach em Zwo
Ous jedem Hous &éna, dat war emmer schon so
Doch morjens gings Lawe noch annerscht erom
Bei Zeit war sei Enkelsche of die Welt hout komm

Dat war en schee Kendhat, on eich hatt aach viel Freid
Met de Kie, met de Sei on aach met de Leit

Als Kend on als Schoolbu of ddm Hub allemo

Doch dat langt net fot ganz Lawe lang dodeno

On wenn ma spéra gebroucht hot Mann's Hand
Dann konnt ma sich melle met Sachvastand
De Borem war gut fo dat Lawe of Doua

Mei Fra seht: "De best noch emma en Boua!"



